
SANARWA 29 ga watan Agustan 2016

Domin gaggauta bugawa PR-034/2016

BIKIN KADDAMAR DA BABBAN AJIN SHIRIN “Koyar-da-
Ita” A KASAR HABASHA

Daga farkon ranar 29 ga watan Agustan, zuwa 2, ga watan Satumba, Birnin Addis
Ababa, zai kasance babban birnin shirin koyar da ilmin mata, na duniya, kamar
yadda Ofishin Hukumar UNESCO, na Kasar Amirka, da kuma Ofishin Jakadancin
Amirka, na Kasar Habasha ya bayyana, saboda nan ne, za a karbi baKuncin
Kaddamar da Babban Ajin farko, na shirin Koyar-da-Ita.

Shirin Koyar-da-Ita, wai sabon hadin gwiwar ne, tsakanin gwamnati da kamfanoni,
watau (PPP), da Kasar Amirka da Hukumar UNESCO, da Cibiyar Harkokin IImi ta
Duniya, (IIE), da kamfanonin Microsoft, da Fitbit, da kuma sauran Kungiyoyin
NGO, da kamfanoni ke jagorancin kafawa. An tsara shirin ne, domin gwamnatoci
da masana harkokin ilmi su hada hannu, domin tabbatar da malamai sun samu
horon da ya dace, na koyar da ‘yan mata, da nufin fuskantar harkokin ilmin
Kimiyya, da Fasaha, da Aikin Injiniya, da Zane-zane, da Dab’i, da kuma Lisssafi,
watau (STEAM). Kamar yadda Jakadan Kasar Amirka, a Hukumar ta UNESCO,
Crystal Nix-Hines, ya bayyana, “Dole mu tunzura da kuma taimaka wa yaran mata,
na yin Imani — KwakKwaran imanin — da za su karya Kwarin duk wani shinge da
kuma samun nasara, a wadannan fannonin.”

Jami’an goma ne, suka wakilci Nijeriya, a wajen shirin, ciki har da malama, da
shugabannin makarantun sakandare, kazalika da jami’an ma’aikatar ilmin
gwamnatin tarayya.

A matsayinta, na uwargidan Mataimakin Shugaban Kasar Amirka, Dokta Jill
Biden, ta bayyana cewa, Kaddamar da shirin na Koyar-da-Ita, a cikin watan Yunin
2016, "Idan kuma har muka zuba jarin horar da malamai, a yau; idan kuma muka
zuba jari kan mata da ‘yan mata, a yau; idan muka bai wa ‘yan mata damar halartar
makarantu, da sauke karatunsu; da lura da martabarsu, da kuma yin marhabin da
irin gudunmawar da suke bayarwa; da ma tabbatar da matan na samun kujerun
kowane tebur, a yau, to, gobe, babu wata budurwar da za ta girma, a duniyar nan,
ba tare da ta cimma burinta ba; a kuma san muhimmancinta."



Kaddamar da shirin na ajin Koyar-da-Ita, da aka shirye yi, daga ranakun na 29 ga
watan Agusta, zuwa 2 ga watan Satumba, a birnin na Addis Ababa, zai hade
kawunan malamai da shugabanin makarantu, da jami’an ma’aikatar ilmi, har 58,
daga Kasashe shida, na fadin nahiyar Afrika: da suka hada da Kasashen Habasha,
da Ghana, da Kenya, da Nijeriya, da Tanzania, da Afrika ta Kudu.

Shigar shirin na Koyar-da-Ita, da wadannan Kasashen za su yi, wani sadaukar da
kai ne, na aiwatar da shirin na kimiyya da fasaha, da aikin injiniya, da zane-zane da
kuma dab’i, da lissafi, watau (STEAM), a bokance, kazalika da sauran tsare-tsaren
da aka yi, bayan an kammala karatu, da samarwa da kuma dorewar duk wata
sha’awa ta ‘yan mata, a shirin na STEAM. A sakamakon wannan Babban Ajin, a
Kasar ta Habasha, wadanda suka halarci taron, za su dawo gida, a cikin shirin
koyar da masaniyar da suka samu, ba ma ga dalibai, kawai ba, har ma ga
takwarorinsu.

Ofishin Jakadancin Kasar Amirka, a Birnin Addis Ababa, na alfahari, da ya shiga
harkar shirya wannan al’amari mai tarihi, wanda wani bangare ne, na irin sadaukar
da kan da ake yi, game da ilmin ‘yan mata, da kuma taimaka wa mata, a Kasar ta
Habasha.

